
Черек районну Къашхатау 
элини жер-жерли самоуправле-
ние советини отчёт жыйылыуу 
болгъанды. Аны Къашхатауну  
жер-жерли  самоуправленияны 
советини  башчысы  Уяналаны 
Азрет ачханды эм бардыргъан-
ды. Кеси да жыйылыуну хычы-
уун жумушдан башлагъанды: 
«Газпром газораспределение 
Нальчик» акционер общество-
ну  Черек районда филиалыны  
башчысы  Шунгарланы Хасан  
жер-жерли самоуправленияны 

Бюсюреу къагъыты бла саугъ-
аланнганын айтып, аны анга 
бергенди.

Быллай махтаугъа  Хасан 
Хатчаувич  элни  юг-запад рай-
онуна газ ётдюрюрге себеплик 
этгени ючюн тийишли болгъан-
ды.  Аны тирилигини хайырын-
дан кёп сабийли юйюрлени 
жюзден асламы  журтларына 
кёк отлукъ тартып, къышда 
къыйналмазча болгъандыла

Андан сора отчёт бла Къаш-

хатауну  администрациясыны  
башчысы Къазийланы Мурат 
сёлешгенди. Ол  2021 жыл-
ны эсеплерин  туура этгенди, 
быйыл  бек алгъа къаллай 
жумушла тамамланыллыкъла-
рыны юсюнден билдиргенди. 
Ол санда орамлада чыракъла 
жанарча этилирге, элге кирген 
жерни тап халгъа келтирирге,  
ийнекле бла атла кютерча 
жерлени белгилерге керек 
боллукъду.  

Андан сора да, жыйылыуда 

сакъ жауунладан сора келген 
ырхыланы тыярча,  Къады-
ров эмда  Шогенцуков атлы 
орамлада 150 юйюр  кир суула 
баргъан ызны хайырланырча 
этиуню амалларына да къа-
ралгъанды.  Юг-запад микро-
районда орамлагъа ат атауну 
юсюнден да сёлешиннгенди.

Битеу сюзюлген жумушла 
эмда чыкъгъан соруула бла 
байламлы депутатла тийишли 
оноула   этгендиле.

Бюгюнлюкде  республиканы 
больницаларында къан жетиш-
меген кезиуле кёп тюбейдиле.  
Аны эсге алып, Нальчикде  
къан алыучу станция «До-
норну кюню» деген акцияны 
къурагъанды.  Аны бир кесеги  
Къашхатауну  ара район боль-
ницасында бардырылгъанды. 
Мында къан берирге кёпле 
келгендиле. Ала бек алгъа энчи 
къагъытланы толтургъандыла, 
медицина  тинтиуден ётгендиле 

эмда къанларыны халин, груп-
пасын да билирча анализле 
бергендиле.

Акциягъа къатышханла бир-
лени жашауларын сакъларгъа 
юлюш къошханларына ыразы 
болгъанларын айтхандыла.     
Станцияда ишлегенле уа аланы 
барысына да ыспас этгендиле, 
деп билдиргендиле бизге Черек 
районну администрациясыны 
пресс-службасындан.

ХОЛАЛАНЫ Марзият.

КъМР-ни Эл мюлк министер-
ствосундан билдиргенлерине 
кёре, былтырдан бери сют про-
дукцияны энчи маркировка бла 
белгилерге борч салынады. Ол 
себепден  Къабарты-Малкъарда  
да анга аслам эс бурулады. 

 –  Аллай белги  производитель-
ден башлап алыучугъа дери жол-
ну тинтирге береди. Аны хайыры 
бла  товарны  жалгъан болгъанын  
бла  къалгъанын ачыкълайса. 
Жорукъланы бузгъан предпри-
ятиягъа уа тазир тёлерге тюше-

рикди, – дегенди ведомствону 
келечиси   Светлана Самченко.

Былтыр сагъынылгъан излем-
лени чеклеринде,   мороженоеге, 
бишлакъгъа эм эки жыйырма 
суткадан артыкъгъа сакъланыр-
гъа жарагъан сют продукциягъа 
белгиле  салынып  башланнган-
дыла.    

Бюгюнлюкде Къабарты-Мал-
къарда сютню  жарашдыргъан 
тёрт предприятие  ишлейди. Ала 
былтырдан бери продукцияла-
рын тийишли маркировка бла 

чыгъарадыла. Жангы излемлени 
толтурургъа заманында мадар 
этгенлери ючюн  производство 
тохтаусуз  бардырылгъанды.  

Сагъынылгъан заводла респу-
бликада сют продукцияны 90 
процентин чыгъарадыла. 

Быйыл, биринчи сетябрьден 
башлап, розница халда сатыу 
этген элчи фермер мюлкле да 
чыгъаргъан затларына белгиле  
салыргъа борчлу  этилликдиле. 

КУРДАНЛАНЫ Сулейман.

Ахыры 2-чи бетдеди.

ОЮМ

Шёндю РФ-ни   Сауутланнган кючлери 
Украинада бардыра тургъан энчи аскер 
операция бла байламлы запад къыралла 
асыры адыргыдан, не этерге билмей, бир 
бири ызларындан Россейге тюрлю-тюрлю 
санкцияланы  салып барадыла. Прези-
дентибиз Владимир Путин этген оноуну 
юсюнден Джо Байден (АБШ), Борис 
Джонсон (Великабритания), Олаф Шольц  
(Германия) гыр-мыр этерге кюрешедиле, 
амалсыздан. Ала Украинагъа  сауутланы 
ашыгъышлы самолётла бла жиберип, 
хар заманда этиучюлерича, магъыз, бир 
биргизни ёлтюрюгюз деп, бир жанындан 
къарап турадыла.

 Санкцияла, Россейча, уллу, интел-
лектуал, бийик технологиялы эм чексиз 
табийгъат байлыгъы  болгъан  къыралгъа 
хазна бир заран келтирмегенлерин заман 
кёргюзтгенди, ала да аны ангыларгъа  ке-
рекдиле. Болсада  банкланы битеудуния 
байламлыкъларын жюрютген SWIFT канал 
связьны тыйгъан этерикбиз деп, финанс 
системабызны  ойдурургъа кюрешедиле.  

Энди Путин 24 февральда энчи аскер 
операцияны не ючюн этип тебирегенини 
юсюнден эки сёз. Сегиз жылны ичинде 
Киевни режими, украинли неонацистле бла 
бирге, Донбассда орус халкъгъа сынатхан 
зорлукъгъа чыдаялмай, амалы къуруп, ма 
андан башлагъанды ол ишни. Андан сора 
да, 1991 жылдан бери запад къыралла, 
Украина  НАТО-ну санына ол алыкъа кир-

мегенликге, аны башчыларына оноу этип, 
жеринде Россейге  чабыууллукъ этерге 
онгла къурай тургъанларын да эсге алып, 
эм тёзюмю къуруп, ма аны ючюн баш-
ланнганды энчи аскер операция. Шёндю 
къыркъ миллиондан аслам халкъы болгъан 
къыралгъа оноу этерге тюк чакълы эркин-
лиги болмагъан Зеленский бизге болу-
шугъуз, кесибиз къалгъанбыз деп, къайда 

болгъанын билдирмей жашырын турады, 
социал сетьлеге билдириуле салып.   

Украина шёндюгю болумгъа бир кюннге, 
ол угъай эсенг, он жылгъа да келмегени 
баямды. Токъсанынчы жылланы башындан 
окъуна ол къырал, Западха   бурулуп, терс 
жолну тутуп, нацист идеологияны бай-
рагъын ёрге кётюрюп  келеди.  Шёндю В. 
Путинни айтханы да олду: «Биз Украинаны 

жерин алмайбыз, кесибизге къошмайбыз, 
жаланда анда  демилитаризация бла 
денацификация этергеди муратыбыз».  
Башхача айтханда, Украинагъа  НАТО-ну 
къыраллары келтирген сауутланы эм ала 
анда Россейге къажаугъа буруп жараш-
дырыргъа кюрешген тюрлю-тюрлю аскер 
инфраструктураны толусунлай къуруту-
рукъдула. Ол саннга анда олтуруп «оноу» 
этип тургъан ингилизли эм америкалы 
кенгешчиле да киредиле, сёзсюз.

Бек уллу къайгъы уа, мени оюмума 
кёре, отуз жылны ичинде неонацист  эм 
бендера идеологияда ёсген тёлю этдиреди.    
Шёндю асламысында аладан къуралгъан 
батальонла уруш этерге кюрешедиле – Ки-
евни эм башха шахарланы адамла аслам 
жашагъан кварталланы эм школланы 
орталарына аскер техникаларын кийирип.

В.Путинни тёзюмю не ючюн къуругъаны-
ны юсюнден айта, бир затны чертирге сюе-
ме.  Тергеулеге кёре,  Донецк бла Луганск 
республикалада 2014 жылдан бери ала 
(укрнеонацистле), аскерчиле бла бирге, бек 
аздан 12-13 минг адамны ёлтюргендиле. 
Шёндю, кесигиз да кёре болурсуз, Донбас-
сда жашагъанланы  асламысы 7-8 жылны 
ичинде юй тюпледе бугъуп, къаллай болум-
лада тургъанларын,  россейли аскерчилени 
ол жерлеге келирлерин къалай термилип 
сакълагъанларын.

Россейни къоркъуусузлугъуна хата 
келтирлик къыраллагъа белги берилгенди

Кёп болмай КъМР-ни Жарыкъ-
ландырыу, илму эмда жаш тёлю-
ню ишлери жаны бла министри 
Анзор Езаовну башчылыгъы бла  
ведомствону коллегиясы бол-
гъанды. Аны кезиуюнде  ишни 
эсеплери чыгъарылгъандыла, 
борчла салыннгандыла эм  башха 
соруула   сюзюлгендиле.  

  Видеоконференция халда бар-
дырылгъан жыйылыуну ача, Ан-
зор Езаов былтыр «Демография» 
миллет проектге кёре, школгъа 
дери билим берген  26 учреж-
дения ишленип, къошакъ халда  
1705 сабийге жер къуралгъанды. 
Аны бла бирге энтта да 380 гит-
чеге беш объект бите турады. 
Ала  быйылны ахырына  хайыр-
ланыргъа берилликдиле.   Андан 
сора да, былтыр тёрт  энчи иели 
садикде 80 жер къуралгъанды. 
Сагъынылгъан ишлени хайыры 
бла жангы окъуу жылда школгъа 
дери билим бериу учреждения-
лада жерле бла жюз процентге 
жалчытыргъа онг табылгъанды. 
Ол санда юч жыллары толмагъан 
балалагъа да.    

Прохладна бла Май районлада 
былтыр  «Жангы школ» федерал 
эм «Билим бериу» миллет про-
ектлени чеклеринде  Солдатская, 
Ново-Ивановское элледе бла  
Чегем шахарда  1190   окъуучугъа 
жангы мектепле ишленнгендиле. 
Дагъыда   Прохладна бла Нарт-
къала шахарлада эм Куба элде 
1785 адамгъа школланы къуру-
лушлары  барады. Ала, быйылдан 
кеч къалмай, битерге керекдиле. 
Келир заманда тамамланыллыкъ 

ишлени юсюнден айтханда 2022-
2023 жыллада республикада 
4539 окъуучугъа жети школ хазыр 
боллукъду. Аны хайыры бла 2024 
жылда Нальчик, Прохладна, Че-
гем эм Бахсан районладан къал-
гъанлада окъуучула бир сменнге 
кёчерикдиле. 

 КъМР-ни Башчысыны буйругъ-
уна кёре, 2022-2026 жыллада 
176 школгъа тынгылы ремонт 
этилирча регион проект хазыр 
этилгенди. Анга кёре, жууукъ за-
манда  29 билим бериу объектге 
къараллыкъды.   

Коллегияда билим бериу уч-
режденияланы мюлк-техника 
онгларын кючлеу жаны бла  иги 
кесек иш толтурулгъаны да сагъ-
ынылгъанды.  Ол санда «Хар са-
бийни жетишими» проектге кёре, 

былтыр оналты муниципалитетде 
жыйырма спортзал жангыртыл-
гъанды эм  онючюсюне кёп бар-
май  ремонт этилликди. 

Республикада былтыр 38 «Точка 
роста» ара  къуралгъанды. Аны 
хайыры бла элледе бла гитче 
шахарлада жашагъанланы,  тен-
глеринден артха къалмай, билим 
алыргъа онглары барды. Быйыл 
энтта да илму-технология жаны 
бла аллай  37 ара ачар мурат 
барды. Андан сора да,  былтыр, 
«Цифралы билим бериу»  про-
грамманы чеклеринде, 54 школ  
ноутбукла, кёп функциялы устрой-
ствола, серверле, интерактив 
панельле эм IP камерала бла 
жалчытылыннгандыла. Быйылны 
юсюнден айтханда да,  54 мек-
тепге жангы компьютерле берил-

ликдиле. Дагъыда сагъынылгъан 
проектни чеклеринде Нальчикни 
4-чю номерли гимназиясында 
«Кванториум» школ-технопарк 
ачылгъанды. Жангы окъуу жылда 
аллай ара шахарны 11-чи номерли 
орта школунда да ишлерикди.  

«Жангы школ» проектге кёре уа,  
инклюзив билим бериу програм-
маны бардыргъан учреждения-
ланы мюлк-техника болумлары  
игилендирилгенди.  Алай бла 
1-чи номерли эм Приближная 
станицада коррекциялы школ-
интернатлада «Доброшкола» 
арала ачылгъандыла.  

Былтыр  «Жаш професси-
оналла» федерал эм «Билим 
бериу» миллет  проектлеге кёре, 
Тырныауузда бла Эски Черекде 
колледжледе сегиз мастерской 

жарашдырылгъанды. Келир за-
манда да ишчи усталыкълагъа 
юйретген тёрт учрежденияда 
«Промышленный эм инженер 
технологияла» эм «Искусство, 
дизайн эм жумушланы  тамамлау 
сфера» бёлюмле байламлы он-
бир мастерской къураллыкъдыла.   

Жыйылыуда окъуучуланы хакъ-
сыз китапла, жылы азыкъ бла  
жюз процентге жалчытыргъа онг 
табылгъанына да  эс бурулгъан-
ды. Ол санда 1-4 класслада окъ-
угъан  52 мингден аслам  сабийге, 
бу жаны бла сылтаусуз болурча, 
къаты контроль этиледи.    

Анзор Езаов министерство  
республикада къырал тиллени 
сакълау эм айнытыу жанына 
аслам эс  бурулгъанын да эсгерт-
генди. Ведомство этнокультура 
жаны бла методичкала да бас-
малайды. Бу жаны бла  1-4-чю, 
5-9-чу эм 10-11-чи  классланы ана 
тилден бла адабиятларындан эм 
«История КБР», «Культура на-
родов КБР», «География Кабар-
дино-Балкарии» предметледен 
онсегиз билим бериу программа 
хазыр этилгенди.  Бюгюнлюкде 
аланы федерал экспертизагъа  
берирге  тийишли документация 
жарашдырылады.

Коллегияны ахырында, про-
фильли ведомствону Жамауат 
советини келечилери да къаты-
шып, билим бериу бла байламлы  
тюрлю-тюрлю  соруулагъа да 
къаралгъанды. Ызы бла быйыл 
план бла  этилирге керек жумушла  
белгиленнгендиле. 

КОЛЛЕГИЯ 

Баш къайгъырыулары – тынгылы мектепледе окъутууну игилендирирге

Жорукъла  

Сют продукциягъа контроль къатыланады

Черек райондан 

Эсепле чыгъарылгъандыла, 
борчла салыннгандыла  

Огъурлу ишге юлюшлерин къоша 

 Бир кюннге КъМР-де коронавирус 
жукъгъанланы саны иги да азайгъанды. 
Февральны ортасында бир кюннге ауруу 
орта эсеп бла 500-510 адамгъа жукъгъан 
эсе, 28  февральда уа вирус 343 инсанда 
табылгъанды. Аладан 48 саусуз госпи-
тальлагъа жатдырылгъандыла.  Ауруудан 
сау болуп,   юйлерине 141 адам ашырыл-
гъанды.  

КъМР-де Оператив штабдан белгили 
этгенлерича, пандемияны аллындан 
бери  COVID-19 республикада 57,3 минг-
ден аслам адамгъа жукъгъанды. Ауруу 
жайылып башлагъан кезиуден  47,1 минг 
адам сау болгъандыла. Алай аны къый-
ынлыгъын кётюралмай ауушханланы саны 
1752 пациентге жетгенди. Тюнене 9  саусуз  
ауушханды.  

Бир кюннге 2,8 мингден аслам меди-
цина тинтиу бардырылгъанды. Республи-
када бу ауруудан багъарча 4 госпиталь 
къуралгъанды, алада жерле 960-ха дери 

азайтылгъандыла.    Артыкъда къоркъуулу 
жукъгъан аурууланы госпитальларында 
шёндю 715 саусуз турадыла. Пациентлени 
арасында  акъылбалыкъ болмагъанла 
да бардыла – 58 сабий.  Жукъгъанланы 
арасында сабийден ауругъан тиширыула 
да бардыла – 7 жаш ана. 

Реанимация бёлюмде 76 адам турады-
ла, аладан 8-си ИВЛ-аппаратха къошу-
лупдула, 38 саусузгъа  НИВЛ-аппаратны 
болушлугъу керекди. Кеслерине амбула-
тория амал бла къаратханланы саны иги 
да азайгъанды – 10 мингден 7,9 мингнге 
дери. Аладан 2,4 минги – сабийледи-
ле. Саусузланы арасында коронавирус 
жукъгъаны 4,3 мингден аслам адамда 
тохташдырылгъанды. 

Бюгюнлюкде республиканы халкъыны 
37,1 проценти коронавирусха къажау 
дарманны салдыргъандыла, ол санда аны 
эки бёлюмюн да 291,4 минг этдиргендиле. 

Оператив штабны келечилери   темпе-

ратурагъыз кётюрюлюп, жётел этип, кёкю-
регигиз къысып, вирус жукъгъанына ише-
клик бар эсе, кесигизни багъыу мадарла 
этмей, поликлиникагъа сёлешип, врачны 
чакъырыргъа кереклисин эсгертедиле.  

Шамал Кавказны регионларында бир 
кюннге COVID-19 1870 адамда табыл-
гъанды. Пандемияны аллындан бери уа 
округда   492,5 минг адам ауругъандыла. 

  Россейде бир кюннге   коронавирус 
ачыкъланып, госпитальлагъа 6,3 минг 
адам жатдырылгъандыла. Ауруу 106,9 
минг адамда ачыкъланнганды. Къы-
ралда пандемияны аллындан бери 16,3 
миллион инсан ауругъандыла, бюгюннге 
13,5 миллион сау болгъандыла. Аурууну 
къыйынлыгъын кётюралмай, 351,6 минг-
ден аслам саусуз ёлгендиле. Бир кюннге 
ауруудан ауушханланы саны уллулай 
къалгъаны жарсытады: тюнене   733 па-
циент ёлгенди.   

Саулукъ сакълауну халкъла аралы орга-
низациясыны тарихлерине кёре, битеу ду-
нияда   COVID-19 инфекция 430 миллион 
адамгъа жукъгъанды, жарсыугъа, андан 
ёлгенлени саны 6  миллионнга жетгенди.   

 ТИКАЛАНЫ Фатима хазырлагъанды.   

Къабарты-Малкъар Республиканы 
Парламентини депутатларына

Къабарты-Малкъар Республиканы Парламентини кезиулю жыйылыуу 2022 жылны 2 мартында барды-
рыллыкъды. Ол 10:00 сагъатда башланырыкъды. 

Аккредитация бла байламлы сорууланы КъМР-ни Парламентини пресс-службасына берирге керекди. Аны 
телефон номери: 40-30-72.

КъМР-ни Парламентини пресс-службасы. 

ОПЕРАТИВ ШТАБ

Амбулаториялада 
багъылгъанла азайгъандыла 

Билдириу



Интернет-версия: gazeta.zamankbr.ruЗ А М А Н

Ахыры. 
Аллы 1-чи бетдеди.

КъМР-ни 100-жыллыгъына

Эсигизде эсе, 2014 жылда 2 майда 
Одесса  шахарда Профсоюзланы юй-
юнде Украинада къырал тюрлениуле-
ге къажау сюелгенлени, неонацистле 
жанлары саулай кюйдюргендиле. Ол 
кезиуде – 42-ге, шёндю ачыкъ болгъан 
шартлагъа кёре уа,  ала (нацистле) 
100-ге жууукъ адамгъа зорлукъ сы-
натхандыла. 

Ёлмегенлени, мекямны ичине 
жыйып, ол этген артыкълыкъларын 
видеокамерагъа да тюшюрюп, кес-
лери да андан зауукълукъ алып,  жаш 
адамланы жанларын алай алгъанды-
ла. Былайда укрнеонацистле кюйсюз-
люклери бла немисли фашистлени 
озгъандыла.

24 февральда В. Путин  Россейни 
халкъына этген  чакъырыу сёзюнде 
Одессада болгъан артыкълыкъланы 
юсюнден былай айтханды: «Биз ол 
мурдарланы барысыны да атларын, 
тукъумларын да билебиз, эртте-кеч 
болса да, ала законнга тийишлиликде 
жууапха къаты тартыллыкъдыла».

Энтта да бир затны энчи белгилерге 
сюеме. Путин да айтханды аны юсюн-
ден: «Сизде (Украинада) жаланда 
чынтты аскерчиле бла сёлешиулени 
бардырыргъа боллукъду». Бу кюнледе 

Зеленский урушну тохтатыр муратда 
сёлешиулени бардырайыкъ, кели-
ширге керекди дерге кюрешгенди. 
Алай ол башында сагъынылгъан  
нацбатальонла анга бойсунмайдыла, 
бир заманда да бойсунмагъандыла, 
аны къой,  Зеленскийге айтханларын 
этдирип турадыла. Америкалыла уа 
къыралгъа толусунлай оноу этгенле-
рин энди букъдургъан да этмейдиле. 
Сёлешиулени да ала айтхан жерледе 
этерге кюрешедиле, тюрлю-тюрлю 
сылтауланы келтирип.

РФ-ни МИД-ини башчысы Сергей 
Лавров да аны юсюнден бир ненча 
кере айтханды: «Политика эм фи-
нанс жаны бла Украина толусунлай 
тыш управлениядады». Бу шартланы 
айтханым, тюнене Белоруссияда Рос-
сейни жанындан Владимир Путинни 
болушлукъчусу Владимир Мединский 
башчылыкъ этип  бардырылгъан эки 
жанлы сёлешиуледе бир оноу этилсе 
да, Украина толтурурму къол салгъан 
къагъытлагъа кёре борчларын?  Ий-
нанмайма, нек дегенде  Минскде 
2015 жылда Донецк эм Луганск ре-
спубликала бла байламлы этилген 
келишимлени бир пунктун да андан 
бери украинли къырал башчыла 
толтурмагъандыла, толтурургъа  да 
итинмегендиле.

 Къалай алай болса да, Путин РФ-

ни Сауутланнган кючлерине салгъан 
борчну ала тийишлисича толтурлукъ-
ларына сёз да жокъду. Украина, эртте-
кеч болса да, националистледен эм 
тыш къыраллы кенгешчиледен, бек 
башы уа сауутладан эм тыш къыраллы 
аскерчиледен бош боллукъду.  Аны 
юсюнден да айтханды президентибиз 
чакъырыу сёзюнде. 

 Дагъыда    сёлешиуюнде къырал 
башчыбыз НАТО-гъа кирген къырал-
лагъа, ол санда Америкагъа да,   1997 
жылда Европада къоркъуусузлукъну 
жалчытыу жаны бла этилген кели-
шимлеге къайтыргъа, ала ишлерге 
керекдиле деп бир ненча кере белги 
бергенди. НАТО-ну аскер инфраструк-
турасы Россейни чеклерине жууукъла-
ша келгенини юсюнден да къайтарып 
айтханды. Алай, тыш къыраллы по-
литикле, тынгылауну басып, Сергей 
Лавров айтханлай, бизни  алдап, 
жамауатыбызгъа ётюрюк хапарланы 
жайып, Россей тёгерекге чабаргъа 
хазырланады деп,  ишлерин  кеслери 
сюйгенча этип турадыла. 

Аны бла байламлы, бу кюнледе 
Украинада болгъан ишлени эсге алып, 
Литва, Латвия, Эстония, Польша, 
Словакия, Чехия, Румыния эм Болга-
рия къайгъыгъа къалгъандыла. Ала 
НАТО-ну тёртюнчю статьясын хайыр-
ланыргъа керекди, бизге восток жа-

нындан къоркъуу келсе, не этерикбиз, 
коллектив болушлукъ боллукъмуду 
деп къоркъадыла.

 Эсигизге салайыкъ, алгъын Совет 
Союзгъа шуёх болуп тургъан къы-
ралла шёндю НАТО-гъа киредиле. 
Румынияда, Болгарияда, Польшада 
эм башха жерледе АБШ-ны уллу аскер 
базалары барды. 

Къалай алай болса да, Европа кон-
тинентде тынчлыкъны америкалыла 
бузгъандыла, къарыусуз къыраллагъа 
(башында сагъынылгъанла ол саннга 
киредиле) оноу этип, аскерлерин ары 
жыядыла, Россейни къоркъуусузлугъ-
уна заран келтирлик сауутланы ол 
жерледе орнашдырадыла. 

Путин, 2007 жылда Мюнхенде кон-
ференцияда сёлеше, запад къырал-
лагъа, келигиз, мамырлыкъ жолну 
излейик, бир бирибиз бла демлешип 
турмайыкъ, энди хар зат да сиз айтхан-
ча болуп турлукъ тюйюлдю, бизге да 
бир тынгылагъыз, дегенди. Ма аланы 
(запад политиклени) хаталарындан 
келгенди Европа, Украина да  шёндю-
гю болумгъа.  

Бу кюнледе Путин РФ-ни аскерини 
стратегиялы тыйыу  кючлерин хазыр-
лыкъ режимге кёчюрюрге буйрукъ 
бергенди.

КЪОНАКЪЛАНЫ Хасан.

Бахсанны школун 
сакълагъандыла

Бу кюнледе уа асламлы информа-
ция органла 16-жыллыкъ жаш адам 
Бахсанда школладан бирине къолуна 
сауут алып чабыуул этерге умут этге-
нини юсюнден жазгъандыла. Право 
низамны сакълаучула жашны ачыкъ-
лагъандыла эмда тутхандыла. Алай 
бла кюч структураланы къуллукъчу-
лары бу ишни юсюнден алгъадан 
билип, сабийлени, устазланы жашау-
ларын, саулукъларын сакълагъанды-
ла, аталаны,  аналаны жюреклерин 
бушуудан къутхаргъандыла. 

Жаш адамны компьютерин, теле-
фонун тинтген кезиуде, ол чачдыры-
учу затланы   хазырларгъа юйретген 
видеороликле,  школну тийресинде 
эм ичинде видеокамерала къалай 
орнатылгъанларыны юслеринден 
шартланы тапхандыла. 

 Жаш адам школгъа чабыуул этерге 
сюйгенин  право низамны сакълау-
чула башха регионда быллай ишни 
тинтген кезиуде ачыкълагъандыла. 
Бахсанчы жаш тенгинден сауут сатып 
алыргъа болушлукъ тилегенди эмда  
не къадар кёп адамны ёлтюрюрге 
сюйгенин жазгъанды. 

Неден башланнганды
Жарсыугъа, арт  жыллада школ-

лада, вузлагъа, СУЗ-лагъа чабы-
ууллукъла терк-терк этиледиле. 
Аланы уа асламында ол билим 
бериу учрежденияны тауусхан неда 
анда окъуй тургъан жаш адамла 
этедиле. Нек? Аланы адамланы кё-
рюп болмагъанларыны, тенглерин 
ёлтюрюуню артыкъ уллу къыйын-
лыкъгъа, хатагъа санамагъанла-

рыны сылтаулары недеди?
 Тарыхха къарагъанда, школлагъа, 

колледжлеге чабыуулла асламында 
Америкада этилгендиле. Аладан эм 
уллу эм къыйгъылы иш 1999 жылда 
20 апрельде Колорадо штатда бол-
гъанды. «Колумбайн» школну эки 
окъуучусу тенглерине къолларында 
сауутлары бла чапхандыла. Ол кюн 
12 школчу бла 1 устаз ёлгендиле. 
Ызы бла мурдарла кеслерин ёлтюр-
гендиле. 

Тинтиулени бардыргъан кезиуде 
аманлыкъчыла андан да кёп адамны 
жояргъа хазырланнганлары ачыкъ-
ланнган эди. Ала жарашдыргъан 
чачдырыучу зат атылмай,  аманлыкъ-
чы муратларын ахырына жетдирал-
магъандыла. 

Жашла чабыуулгъа жыл бла жа-
рымны хазырланнгандыла, виде-
ола алдыргъандыла, муратларын 
ангылатхандыла. Ала адамланы 
кёрюп болмагъанларын букъдур-
магъандыла, бютюнда биргелерине 
окъугъанланы.
Ызларындан баргъанла 

табылгъандыла
 Андан бери школлагъа, коллед-

жлеге чабыуулла АБШ-да, башха 
къыраллада да болгъандыла. Ол сан-
да Россейде да. Сёзге, 2018 жылда 
Керчьде политехника колледжни сту-
денти Владислав Ростляков биргеси-
не окъугъан 19 адамны ёлтюргенди. 
Аны бу аманлыкъгъа «Колумбайн» 
школда болгъан атышыу кёллендир-
гени ачыкъланнган эди. 

Былтыр 11 майда уа Къазанны 175-
чи номерли гимназиясыны алгъынн-
гы окъуучусу  19-жыллыкъ Ильназ 

Галявиев ушкокдан атышыу ачханды. 
Ол 9 адамны ёлтюргенди – 7 окъуу-
чуну бла 2 устазны. 23 сабий жаралы 
болгъандыла. Жашны телеканалла 
бири къалмай кёргюзтгендиле. Га-
лявиев   бу аманлыкъны адамланы 
кёрюп болмагъаны ючюн этгенин 
букъдурмагъанды. Следовательле 
тохташдыргъанларыча, Галявиев 
«…аманлыкъчы жаш тёлю субкуль-
тураны келечилерини этгенлерине 
ушаргъа кюрешгенди», аланы юсле-
ринден а ол Интернетден билгенди. 

20 сентябрьде уа Пермьни къырал 
миллет тинтиу университетинде от 
ачылгъанды. Вузну 1-чи курсуну окъ-
уучусу 40 адамны жаралы этгенди, 6 
студент ауушханды. 

НАК-ны жыйылыуунда къыралда 
билим бериу учреждениялагъа ча-
быуулланы хазырлаугъа «Колумбайн» 
къымылдау къатышханы айтылгъан 
эди. Ол жамауат тынчлыкъгъа сал-
гъан къоркъуу эсге алынып, Россейни 
Баш сюдю аны къыралда ишлерине 
чек салыннган террорист къауумланы 
тизгинине кийиргенди.  

Къыралда ишлеген законлагъа тий-
ишлиликде, террорист къауумлагъа 
къатышханны эркинлиги 5-10 жылгъа 
сыйырылыргъа боллукъду, аллай ор-
ганизацияны къурагъанны уа – 15-20 
жылгъа.  Биз юлгюге келтирген мур-
дарлыкъланы этгенле бу организаци-
ягъа киргендиле демейбиз. Болсада 
Ростляковну, Галявиевни  америкалы 
школда болгъан атышыу кёллендир-
генди. Аланы, бизни жерлешибизни 
да  адамланы кёрюп болмагъанлары, 
башханы ачытханларын, жашауун 
юзгенлерин, юйюрюне бушуу келтир-
генлерин билип, ангылап этгенлери 
бирикдиреди. 

Керексиз ачыкълыкъ
Бюгюнлюкде бизни жашауубуз 

ачыкъды: хар атламыбызны, сагъ-
ышыбызны, солууубузну да Интер-
нетде, социальный сетьледе басма-
лайбыз. Къыралланы араларында 
чекле жокъну орунуна жетгендиле, 
сюйсек, Америкада, сюйсек, Къытай-
да нёгерле табып, ала бла ушакъла 

бардыраллыкъбыз. 
Алай быллай ачыкълыкъ, инфор-

мацияны кёплюгю бла бирге адам 
жангызлыкъны теренден-терен се-
зеди, бютюнда  жаш къауум. Ата, ана 
сау кюнню ишдедиле, арып келсе, 
солургъа, социальный сетьледе жан-
гылыкъланы окъургъа излейдиле. 
Сабийи бла ушакъла бардырыргъа, 
аны кёлюндегин билирге заманлары 
жокъду. 

Аманлыкъчыланы, терроризмни 
ниетлерин жайгъанланы, ёлтюрю-
улеге чакъыргъанланы уа барды 
заманлары. Ала хазырдыла  жаш 
адамны ангыларгъа, жарсыуларына 
тынгыларгъа, болушургъа, кёрюп 
болмаулукъну андан да терен  синг-
дирирге, чабыуулгъа хазырларгъа да. 

Теракт – бушууду. Аны сабий, 
студент этсе уа, бютюнда уллу къый-
ынлыкъды. Everytown америкалы 
организацияны келечилери бардыр-
гъан тинтиулеге кёре, чабыуулланы 
77 процентинде ол хазырлагъаныны 
юсюнден бек аздан бир адам окъуна 
билгенди.  Башхача айтханда, ёлтю-
рюулени тохтатыргъа онг болгъанды, 
алай сабийни кёлюнде, ичинде бола 
тургъан тюрлениулеге адам да эс 
бурмагъанды. 

 Хау, къыралда законла къатыланн-
гандыла, терроризмни ариуларгъа, 
аны ниетлерин жаяргъа кюрешгенле, 
террорист къауумлагъа болушханла, 
ол санда алагъа ахча ётдюргенле 
да, уголовный жууапха тартыладыла. 
Алай ёсюп келген тёлю ючюн юйюр, 
тукъум, жамауат саулай жууаплы-
дыла. 

Сабийни тенглерин кёрюп болма-
удан,  къолуна сауут алып чабыудан 
сакъларгъа, мен акъыл этгенден, кёп 
керекмейди. Таматала ёсюп келген 
тёлюню излемлерине, сагъышларына 
заманында эс бурсала, ата-анала  ба-
ласына сёз бла, сюймеклик бла болуш-
сала, устаз окъуучуну къайгъыларын 
ангылагъанын билдирсе, болушургъа 
къолдан келгенни этсе, быллай ачы 
хапарла да азайыр эселе уа?   

МУРАТЛАНЫ Алий. 

Ахшы тёреге 
кертичилей къала

КъМР-ни Журналистлерини со-
юзу ДНР-ден бла ЛНР-ден къачып 
келгенлеге гуманитар болушлукъ-
ну жыйыуну къурагъанды. 

«Къабарты-Малкъарда къый-
ынлыкъгъа тюшгенлеге жан 
аурутуу эрттеден бери келген 
тёреди. Биз апчыгъанлагъа, бю-
тюнда топ-окъ атылып тургъан 
жерледен къачхан мингле бла 
адамлагъа – тиширыулагъа, 
къартлагъа, сабийлеге – сансыз 
болалмазлыгъыбызгъа сёз да 
жокъду,– дегендиле Россейни 
Журналистлерини союзуну реги-
он бёлюмюнде.

Гуманитар болушлукъгъа ар-
тыкъ эски болмагъан кийимле, 
тёшек-жастыкъ керекле, илляула, 
ахча эм башха затла алынадыла.

 «Бу къыйын кезиуде биз ДНР-
де бла ЛНР-де жашагъанланы 
кёллендирирге, алагъа къолдан 
келген болушлукъну этерге сю-
ебиз. Республикаларыны жа-
лынчакъсыз болургъа итиниулю-
клерин дурус кёргенибизни, ала 
бла бир ниетли болгъаныбызны 
билдириу шёндю бек магъаналы-
ды»,– деп чертгендиле биригиуде.

Бизни корр. 

Малкъар халкъны ахшы 
ышанларындан бири –
къыйын болумгъа тюшген 
адамгъа болушлукъ этип, эс 
тапдыра билиудю. Халкъы-
бызны келечилери къайда 
ишлеселе да, ол затха энчи 
эс бёлгенлей турадыла. 

«Боевое братство» бите-
уроссей жамауат организа-
цияны Къабарты-Малкъарда 
бёлюмюне арт жыллада 
Гелястанланы Барисбий та-
маталыкъ этип келеди. Ол, 
бу къуллукъгъа тохтагъанлы, 
Россейде эм андан тышын-
да къыйын болумгъа тюш-
ген регионлагъа болушлукъ 
къурагъанлай турады. 2018 
жылдан башлап, аны  баш-
ламчылыгъы эм «Малкъар-
ны тиширыулары» деген 
къымылдауну себеплиги 
бла,  Донецкге эм Иркутскну 
суу басхан тийрелеринде 
жашагъанлагъа  таулу жюн 
базардан эшилген затла 
ашырылып тургъандыла. 

Ахыр кере аллай болуш-
лукъ 2021 жылны декабрь 
айында этилгенди – бу эки 

организация 310 минг сом 
багъасы жюн кийимлени 
Донбассха ашыргъандыла. 
Жандауурлукъ болушлукъну 
Ростов шахар бла чекден 
ётдюргендиле. 

– Бу жумушда бизге ДНР-
ни «Патриоты Новороссии» 
жамауат организациясы  
болушханды. Ахыр кере аны 
келечилери, эки къыралны 
арасындагъы чекге келип, 
биз хазырлагъан 60 кило-
грамм чакълы гуманитар 
жюкню кеси адамларына 
юлеширге алып кетген эди-

ле. Биз бузулуп къаллыкъ 
аш-суу ашырмайбыз. Сууукъ 
заманда, мен оюм этгенден, 
жылы затла бек керекдиле. 
Тюз онг болгъанлай, энттада 
быллай болушлукъ тапды-
рыр  умутлубуз, – дейди 
Гелястан улу. 

Ызы бла Донецкден бу ор-
ганизацияны аты бла Ыспас 
къагъыт да келген эди. Анда 
айтылгъаннга кёре, таулу 
тиширыула бла «Боевое 
братствону» организация жи-
берген затланы 100 къолай-
сыз юйюрню бла ёксюзлени 

араларында юлешгендиле. 
Арт кюнледе бола тургъан 

ишлени эсге ала, быллай 
огъурлу иш бек кереклисин 
барыбыз да ангылайбыз. 
«Боевое братствону» ветеран 
къаууму эм «Малкъарны ти-
ширыулары»  къымылдау да 
аны ангылай, ахшы башлам-
чылыкъларын мындан ары 
да бардырыр муратлыдыла.

«Боевое братство» орга-
низация, жандауурлукъ жу-
мушла бла кюрешгенден 
тышында да, жаш тёлюню 
патриот ниетде юйретиу-
ге аслам эс бёледиле. Арт 
айны ичинде ала респу-
бликаны школларында бла 
окъуу юйлеринде тюбешиуле 
бардыргъандыла.  Барис-
бий Асхатовични оюмуна 
кёре, шёндюгю заманда аны 
магъанасы бютюн уллуду. 

«Жаш адамла тюз ниетли-
ле болур,  игини бла аманны 
айыра билир ючюн, аланы 
школ замандан юйретирге 
борчлубуз»,– дейди ол.  

ТАППАСХАНЛАНЫ 
Аминат. 

Ол 1927 жылда Огъары 
Малкъарда туугъан-

ды. Анга жыл да толгъун-
чу, жангы эл къуралып, 
аны юйюрю Ташлы-Та-
лагъа кёчгенди. Алай бла 
аны ёсгени элни жангы та-
рыхы бла башланнганды. 
Анда жетижыллыкъ школ 
бар эди. Аны бошагъан-
лай, Ахмат Ностуланы 
Юсюпню атлы колхозда 
ишге тохтагъанды. Бол-
сада окъургъа онг чыгъар 
деген муратын а къой-
магъанды, сакълагъанды. 
Ол муратха жетерге уа 
жол алай узун эди…

Кёп бармай башланн-
ган Уллу Ата журт уруш, 
аны ызындан келген кёч-
гюнчюлюк анга сайлау 
къоймагъандыла. Сюргюнде 
Таукенланы бу юйюрлери 
Къазахстанны Талды-Курган 
областыны Киров районуну 
Мукры деген элине тюшген-
ди. Анда Булекчи колхозда да 
къолундан келген жумушну 
эте, бир заманда тирлик 
ёсдюргенлени эсепчилери 
болуп да тургъанды Ахмат. 
Аллай бегим чыгъып, кёч-
гюнчю сабийлеге да школгъа 
жюрюрге эркинлик берил-
генде,  ол  тогъуз классны 
айырмалы бошагъанды. 

Андан сора ара мюлкню 
таматалары тирилиги, 

оюмлай билгени бла кесин 
сюйдюрген жашны Талды-
Курганнга ара мюлклеге 
счетовод-бухгалтер усталаны 
хазырлагъан алтыайлыкъ 
курслагъа ийгендиле. Ол 
аланы бошап къайтыргъа, 
1950 жылда, Белекчини Ка-
линин атлы колхозгъа къо-
шуп, мюлкню бютюнда кенг, 
магъаналы, кючлю этерге 
излегендиле. Ахматны ол 
уллу мюлкге эсепчи этип 
алгъандыла. Анда эки жыл 
ишлегенден сора уа, кол-
хозчуланы жыйылыуларын-
да жамауат къол кётюрюп, 
районну эл мюлк бёлюмю 
да ол оноуну тюзге санап, 
Таукен улуну баш бухгалтер 
этгендиле. 1956 жылгъа дери 
ол анда ишлеп тургъанды. 

Андан арысында Таукен-
ланы Ахмат, Киров атлы 
орта школну ингирги бёлю-
мюн бошап, Алма-Атада эл 
мюлкге оноучу кадрланы 
хазырлагъан Бийик курс-
лада окъугъанды. Андан 
къайтханлай, ишлеп тургъан 
колхозунда председательни 
орунбасарыны къуллугъу-
на салгъандыла. Эркинлик 
чыкъгъанлай, Ахмат, нени 
да къоюп, кетип къалалмай, 
аны юйюрю ата журтха 1958 
жылда къайтханды. Шахар 
тийресинде къалыргъа онг 
чыгъа тургъанлай, ала Таш-
лы-Талада орналгъандыла. 

Ташлы-Таланы колхозуну 
аты ол заманда «По-

беда» деп болгъанды. Ке-
ле-келгенлей, быллай ишде 
сынауу болгъан Ахматны 
аны председателине айыр-
гъандыла. Ара мюлкню аякъ 
юсюне салыу таматаны баш 
борчу болса да, башха бол-
жалсыз жумушла да чыкъ-
гъандыла. Онюч жылдан 
бери журтларына термилип 
жашагъан ташлы талачы-
ланы мында къучакъ керип 

сакъламагъанларын ким да 
биледи. Бек алгъа жашау 
журтла бла жалчытыргъа 
керек эди адамланы. Анга 
салыннганды кюч. 

Аны бла бирге мюлк иш-
лени тынгылы этер ючюн, 
жолланы, колхоз фермала-
ны да жангыртыргъа керек 
болгъанды. Отуз жылдан 
энди атлагъан жаш пред-
седатель ол ишлени къолгъа 
алып, кюндюз тынчлыгъын 
тас этип, кече жукъусун къа-
чырып, алай кюрешгенди.   

Ол тёлюню билимге 
итиннгенлерине сейир 

этерчады. Ма аллай уллу 
жюкню элте тургъанлай да, 
Таукенланы Ахмат Москвада 
КПСС-ни Ара комитетини 
къурамында Бийик партия 
школда алтыайлыкъ курс-
ланы бошагъанды. Андан 
ары, ишинден айырылмай, 
Къабарты-Малкъар къырал 
университетни агрономла 
чыгъаргъан бёлюмюнде 
окъугъанды. 

Тутхан ишине алай берил-
ген, къурау хунерлери Ахмат-
ча бийик болгъан таматала-
ны, анда ишни аякъ юсюне 
салырча, онглу жерден къа-
рыусуз жерге кёчюрген ол 
заманлада тёре болгъанды. 
Ма алай бла, 1963 жылда 
Ахматны Зольский районда 
«Кичмалкинский» плем-
совхозгъа ётдюргендиле, 
директор этип. Ол анда онюч 
жыл ишлегенди. Кичиба-
лыкъчыла бюгюн да айтып 
тауусалмайдыла ол заман 
алагъа къалай берекетли, 
элпекли болгъанын. 

Ол таматалыкъ этген 
жыллада ара мюлк 

болдургъан жетишимле Ах-
матны аты бла байламлы 
болуп киргендиле тарыхха. 
Тёрт къой къошда мингден 
артыкъ ана къой, аллай бир 
да тууар мал, саууллукъ ий-
некле болгъан тёрт ферма 
бар эди. Москвада Бийик 
партия школда биргесине 
окъугъан шуёхларын табып, 
аланы болушлукълары бла 
Таукен улу племсовхозгъа 
Шотландиядан абердин-ан-
гус къумалы тууарла келтирт-
генди. Ала этлери къат-къат 
болгъан, сютлери къалын, 
алаша, туумакъ, къара туу-
арла болгъандыла. 

Ол кезиуде анда баш зо-
отехник болуп ишлеп тур-
гъан Энейланы Салых бы-
лай эсгерген эди бир кере 
ушагъыбызда: «Малланы 
къумаллыларын жаяргъа 

себеплик этип, Англиядан 
бла Канададан, Москва 
тийресинден, Черниговдан, 
Волгоград областьдан да 
ийнекле келтирип, мюлкню 
алчы жерге чыгъарыргъа 
барыбыз да кюч салгъан-
быз. Совхозну аты районда, 
республикада да иги бла 
айтылгъанды. Ара мюлкде 
болгъан тюрлениулеге эс 
буруп, Битеуроссей илму-из-
лем институтну этли малла-
ны жайыу жаны бла ишлеген 
бёлюмю бизни университет 
бла бирге Кичибалыкъны 
мюлкюню юсюнде тинтиу 
ишле бардыргъандыла», – 
деген эди.

Дагъыда Ахматны оно-
уу бла кичибалыкъ-

чыла жюз бла он гектар-
гъа алма, кертме, эрик, 
балли терекле орнатхан-
дыла. Аладан алыннган 
кёгет тирлик, ара мюлкню 
ишчилерин кечиндирген-
ден сора да, къыралгъа 
иги хайыр келтиргенди.

Андан Ахматны, баш 
агроном этип, Къабарты-
Малкъарны «Плодопром» 
трестине кёчюргендиле. 
Алай ол анда кёп ишле-
мегенди. Бир жылдан ту-
угъан эли Ташлы-Талагъа 
сюйген ишине къайтхан-
ды. Он жылдан артыкъ 
заманны къайтып Урван 
районну «Победа» колхо-
зуну правленини предсе-
датели болуп тургъанды. 

Баям, андан ары да жети-
шимли ишлерик болур эди, 
ауруу аны къарыусуз этип 
къоймаса. Ол асыл адам ду-
ниясын 1986 жылны январь 
айында алышханды. Анга 
алтмыш жыл да болмай эди. 

Жашау нёгери Уянала-
ны Хамзатны къызы 

Халиматха Ахмат Къазах-
станда тюбегенди. Ала сегиз 
сабий ёсдюргендиле. Баш 
иесин къайры ийселе да, 
юч жашын бла беш къызын 
да алып, биргесине барып 
тургъанды Халимат. Жаш-
ла, къызла да аталарына 
тийишли болуп ёсгендиле. 
Владимир инженер-ме-
ханикди, Марат – ингилиз 
тилден устаз, Петербургда 
жашайды, Борис да Петер-
бургда журналистге окъугъ-
анды, дагъыда экономист 
билими барды. Ол Чеченде 
жесирликде къалай азап 
чегип тургъаныны юсюнден 
китап жазгъанды. Зина, Зоя, 
Люба жашауларын медици-
на бла байламлы этгендиле. 
Тамара – аш этиучю, Лариса 
уа – тигиучю. 

Къырал, этген ишине 
багъа чыгъара, Ахматны 
кёп кере саугъалагъанды. 
«Кичмалкинский» племсов-
хозда мюлкню айнытыуда 
жетишимлери ючюн Тау-
кенланы Ахмат 1966 жылда 
«Сыйлылыкъны Белгиси» 
орден бла, 1971 жылда уа 
Ленинни ордени бла саугъ-
аланнганды. Москвада эл 
мюлкню жетишимлерини 
кёрмючюнде (ВДНХ СССР) 
алтын эм дагъыда бир къа-
уум кюмюш майдалгъа тий-
ишли болгъанды ол.  

Таукенланы Ахматны 
Къабарты-Малкъарны 

Баш Советине, Лескен, Золь-
ский эм Урван районланы 
да советлерине депутатха 
айыргъандыла. Ол Залуко-
коажеде, Лескенде да КПСС-
ни райкомуну члени болуп 
тургъанды. 

Башда айтылгъаныча, Та-
укенланы Ахматны – уста 
мюлк жюрютген адамны, 
республиканы къалайына 
жиберген эселе да, ол къай-
да да бет жарыкълы болуп 
ишлегенди. Аны бла кесине, 
тукъумуна, саулай халкъы-
бызгъа да махтау келтир-
генди. Аны таныгъанланы 
эслеринде да таза ниетли, 
жарыкъ, тирнеклик эте бил-
ген адамлай къалгъанды.

МУСУКАЛАНЫ Сакинат.

Къабарты-Малкъарда  арт 
заманда малчылыкъ бла 
кюрешген элчи фермер  
эм  энчи предприниматель   
мюлклени санына танг къо-
шула барады. Алай бла алты  
жылны ичинде маллагъа 
бёлюннген жерле    юч кереге 
кёбейгендиле.  

Шимал Кавказстатдан 
билдиргенлерине кёре, би-
теуроссей эл мюлк жазыу-
ну шартларына  кёре, 2016 
жылдан бери  эл мюлк ор-
ганизацияланы санына 21 
объект къошулгъанды.  Ол 
былтырдан 6,1 процентге 
кёпдю.  Аны бла бирге элчи 
фермер  эм предпринима-

тель  мюлкле уа  2 646 –гъа 
неда 41,1 процентге   азайгъ-
андыла. Терек бахчачылыкъ, 
сабанчылыкъ, коммерциялы 
болмагъан  бахчачылыкъ 
эм дача биригиулени саны  
алгъын ёлчемледе  сакъла-
нады.  Малчылыкъ бёлюмню 
жерлерине - 2,6, терек, тахта  
бахчаланы бла дачаланы 
юлюшлери  29,7 процентге 
ёсгенди.  Эл мюлк органи-
зацияланы жерлери уа 12,8 
процентге азайгъандыла.  

Саулай алып айтханда,  
былтыр  регионда агропро-
мышленный комплексде 364 
эл мюлк организация  бла  
3 793 элчи фермер эм энчи 

предприниматель къармаш-
ханы белгиленеди. Жазыу 
бла кюрешгенле элледе эм 
башха жерледе да 114 611 
мюлкню бла 137 терек эм 
тахта бахчаны тинтгендиле.  

Эл мюлкню жазыу  былтыр 
саулай август айны бар-
гъанды. Аны чеклеринде 
энчи предпринимательлени 
бла арбазланы 46 проценти 
тинтилгенди. Саулай алып 
айтханда,  къыралда 16,9 
миллион эл мюлк произво-
дитель болгъаны ачыкъланн-
ганды. Эсепле толу халда  
быйылны ахырына басмала-
нырыкъдыла.    

Россейни къоркъуусузлугъуна хата 
келтирлик къыраллагъа белги берилгенди

ЖАНДАУУРЛУКЪ

«Аскер къарындашлыкъ» да бир жанында къалмагъанды

САГЪЫШЛА 

Сабийни кёлюнде тюрлениулеге 
абаданла эс бурургъа тийишлидиле

Алгъаракълада Россейни терроризмге къажау комитетини бла Федерал 
оператив штабны бирге жыйылыулары болгъанды.  Анда къыралда билим 
бериу учрежденияланы теракт этилирге къоркъуулу болумгъа хазырлыкълары 
сюзюлген эди.

Кенгешде  ачыкъланнганыча, къыралны бир-бир субъектлеринде билим 
бериу учреждениялада терактла тохтатылгъандыла, ол санда Москвада, 
Къырымда, Ингушетияда, Ставрополь крайда, Тверь областьда. Жарсыугъа, 
школгъа чабыууллукъ хазырланнган регионланы арасында Къабарты-Мал-
къар да айтылгъанды.  

Таукеллиги, къурау 
усталыгъы бла 
айырмалы эди

Ара мюлклеге таматалыкъ этген таулу ки-
шилени араларында Таукенланы Ортабайны 
жашы Ахматны аты не заманда да уллу сый 
бла айтылады. 

Жазыу

Малчылыкъгъа бёлюннген тийреле кенгередиле

ЭССЕ

Эсде тутуу

Жарсыугъа, жашчыкъ эртте
атасыз къалады. Малкъар 

да, Къабарты да ауузуна къарагъан 
Шаханланы Басият, Екатеринодар 
(бусагъатда Краснодар) шахарда 
канцелярияны таматасы эм «Ку-
бань» газетни редактору болуп 
ишлей тургъанлай, уланына тамам 
эки жыл толгъан кезиуде 1919 жылда 
март айда дуниясын алышады.

Баш иеси ёлгенден сора, Джан 
атасыны юйюне къайтады. Андан 
арысында Малкъарукъланы Да-
дашны уллу юйюрю Нарсанагъа 
кёчеди. 

Нарсанада тургъанларында, 
Малкъарукъланы Дадашны къызы 
Джан Гитче Къарачайны потреби-
тельский обществосуну правленини 
члени болады. 1921 жылда окъуна, 
тёртжыллыкъ жашчыгъын анасы-
на-атасына къоюп, Наркомнацны 
салон-вагонунда Москвагъа барып, 
андан иги кесек мануфактура келти-
реди. Аллай уллу ишни тындыргъа-
ны ючюн биригиуню таматаларын-
дан кёп ыразылыкъ да алады. 

Алай анда онеки-онюч жыл жа-
шагъандан ары, 1932 жылда ала 

Бакугъа жыйыладыла. Шаханланы 
Джан бла аны жашы Тимур да ала 

бла бирге. 1930 жылланы ачы жел-
лери къуугъандыла аланы.

Ол кезиуде Дадашны эки къызы 
– Фатима бла Даута - Бакуда Азер-
байджан къырал университетни ме-
дицина факультетине, тамата жашы 
Исмайыл нефть чыгъарыу жаны бла 
мастерге, Солтан да, кичиси, аскер 
училищеде окъуй эдиле. 

Джан, Тимурну анасы, Азербайд-
жанны ишчи комитетинде уруна, 
тиширыуларыны къырал ишге 
чыгъаргъа таукеллендиреди. Ызы 
бла кооперация системагъа кетип, 
8-чи март атлы тиширыу артельле 
къурайды. Бир къауум заманны 

«Умелец» биригиуню таматасы бо-
луп да турады.

1934 жылда Дадаш ёлгенде,
Тимур 3-чю совет школда окъуй эди. 
Шахан улу школну бошагъанлай, Ле-
нинградда тыш къыралла бла сатыу-
алыу этген жаны бла билим берген 
институтха кирирге умут этеди. Алай 
анасы ол шахарны мылы хауасы 
жашыны саулугъуна заран болур 

деп къоркъуп, аны ары жибермейди. 
1935 жылда ала Москвагъа келедиле 
эм анда хаух фатарда тохтайдыла. 

Тимур окъургъа Адабият институтха 
киреди. Бир къауум заманны анасы 
да, ол да Абайланы Мисостну къызы 
Жаннет бла аны баш иеси Владимир 
Островский чакъырып, алада жа-
шайдыла. Артда атасыны шуёху ЦК 
ВКП(б)-да миллет школну секторуну 
башчысы, «Газават Шамиля» деген 
белгили китапны автору Алибек 
Тахо-Годи бла Мисостну киеую бо-
лушуп, окъуй тургъанлай СССР-ни 
халкъларыны музейине ишлерге 
киреди. Анда миллет адамла уруна 
эдиле. Аланы арасында дюгерли 
тарыхчыла, этнографла эм кавка-
зовед алимле Георгий Кокиев бла 

Батраз Гарданов, ногъайлы тарыхчы, 
этнограф Эдигей Мансуров. 

1936 жылда Шаханланы Тимур-
гъа VIII Чрезвычайный съездни 
Кавказдан келген делегатларына 
Москваны кёргюзтюрге буюрадыла. 
Ызы бла ол «Орденли Къабарты-
Малкъар» деген экспозицияны 
хазырларгъа болушады. Анга къа-
раргъа келген Бетал Калмыков, 

Тимурну ким болгъанын билгенде, 
ыразылыкъ бергенча, инбашындан 
къагъады. Алай ол тюбешиу игилик 
келтирмезин барысы да ангылагъан 
эдиле.

1937 жылда Тимур, этнография 
материалла жыя, Нальчикге келеди. 
Мындан Къумукъланы Салих бла 
бирге Ессентуклагъа баргъанлай, 
совет къуллукъчу Зокаланы Тейип, 
адам ийип, Б. Калмыков аны тутар-
гъа бегим чыгъаргъанын билдиреди. 
Алай бла, Шахан улу терк окъуна 
артха кетеди. Москвадан Бакугъа 
къайтып, анда Азербайджанны тары-
хыны музейине ишлерге киреди эм 
юристге окъуп, бийик билим алады.

Уллу Ата журт уруш башланнганда, 
тёрт кере да Тимурну военкоматха 
чакъырып, кёзлери иги кёрмегени 
ючюн артха къайтарадыла. 1944 
жылда 23-чю майда уа Бакуда 
болгъан таулуланы Къазахстаннга 
кёчюредиле.

Тимур бла анасы Талды-Курганда
юч жыл турадыла. Жаш область-

ны адвокатларыны коллегиясында 
ишлейди. Юч жылдан сора органла-
да ишлеген кёчгюнчюлени къуллукъ-
ларындан кетередиле. Шахан улу 
Алма-Атада адабият окъууун андан 
ары бардырады. Ызы бла кесине 
татарлы деп жаздырып, Москвагъа 
тебирейди. Фрунзеде тохтап, юч 
кюнню Къайсын бла турады. Ол эки 
кенг билимли адам шуёхлукъларын 
жашау узуну бийикде жюрютгенди-
ле. 70-80-чы жыллада Нальчикни ара 
орамында, солуу паркында да аланы 
бирге терк-терк кёрюрге боллукъ эди.

Москвада Тимур женгил про-
мышленностьну министерствосунда 
юрисконсульт болуп ишге киреди. 
1953 жылда анасы Джан жашына ке-
леди. Артха, Алма-Атагъа, ала бирге 
къайтадыла. Бир-эки айдан Шахан 
улу анасын асырайды, аны кесин а 
тутуп, область управлениягъа келти-
редиле. Алай заман тюрленнген эди. 
Соруу этгенден сора, анга таулуду 
деп жазылгъан жангы паспорт бере-
диле. Андан сора Алма-Атада Тимур 
Культура юйню ишлерге къатышады.

1958 жылда Нальчикге къайтып,
андан ары Краевед музейде ишлеп, 
тау эллеге экспедициялагъа жюрюп, 
Шахан улу кёп ёмюрлю тарыхы-
бызны ызын ызлап тургъанды. Аны 
юсюнден «Записки краеведа» деген 
китабын да чыгъаргъанды.1965-1977 
жыллада Тимур илму жаны бла му-
зейни директоруну орунбасарыны 
къуллугъунда ишлегенди. Миллет 
музейни жангы мекямы да ол кези-
уде сюелгенди. 1977 жылда уа аны 
тарых эм культура эсгертмелени 
сакълау обществону таматасыны 
къуллугъуна салгъандыла. Бий 
тукъумданды деп, анга чырмау 
этгенле да болгъандыла. Алай иги 
адамгъа не заманда да жакъчыла 
табыладыла. 

Шаханланы Тимур, жамауат
ауузуна къарагъан атасы Баси-

ятча, халкъын сюйген, аны тарыхын 
жер юсюнде сакълар ючюн не за-
манын, не кючюн, не тюрлю онгун 
да ямагъан, кенг билимли, жарыкъ, 
ахшыланы санына кирген интел-
лигент адам болгъанды. Къырал 
махтау жаны бла аны къубултмагъ-
анды. Жашау а анга къылыкъ хунери 
бюгюн да кёплеге юлгю болгъан 
юйдегиси Шаханланы (Мызыланы) 
Нафисатны бетинде ариу насып бер-
ген эди. Жарсыугъа, аланы жангыз 
жашлары Инал, замансыз кетип, ата-
анасын мудах этгенди. Ол уллу бушуу 
жюрегин басхан Тимур эки жылдан 
кёп жашаялмагъанды. Туудугъу Ар-
сений Нафисатны ийнагъыды.

Басиятны юсюнден: «Тюз ниетли, 
умутуна жетиуде таукел, ишин тынгы-
лы этер ючюн ырысхысын къызгъан-
магъан, жугъун аямагъан, халал, бир 
кесек женгилирек, уялчагъыракъ, 
сёз айта билген адам», - деп айты-
лады. Аны жашы Шаханланы Тимур, 
атасына ушап, дуниябызны жарыкъ 
да, бай да этгенди. 

МУСУКАЛАНЫ Сакинат.

Къууанчлы фестиваль 
Афашокъаланы Мариям-
ны конкурсну болумуну 
юсюнден сёзю бла баш-
ланнганды. Ол Билим бе-
риу департаментни баш-
чылары этген буйрукъну 
окъуп, анга кёре иш къа-
лай барлыгъын ангылатып, 
ариу къызлагъа бла жигит 
жашлагъа хорламла теже-
генди. 

Фестивальгъа Нальчик-
ни школларында окъугъан 
къызланы, жашланы бир 
къаууму къатышхандыла. 
Жюриге айырылгъанланы 
санына Къабарты-Мал-
къар къырал университет-
де Отарланы Керим атлы 

культура араны къуллукъ-
чусу Тюбейланы Светлана, 
назмучу, «Заман» газетни 
культура бёлюмюню ре-
дактору Мусукаланы Са-
кинат, Къулийланы Къай-
сын атлы Малкъар къырал 
драма театрны актрисасы 
Таппасханланы Галима, 
«Минги-Тау» атлы миллет 
тепсеу ансамбльни худо-
жестволу таматасы Анаха-
ланы Мурат болгъандыла.

Алагъа жюзден артыкъ 
номерге къараргъа, багъа 
да бичерге тынч болмагъ-
анды. Нальчик шахарны 
тюрлю-тюрлю школла-
рындан келген сабийле 
кеслерини усталыкъларын 
назму окъугъан, жырлагъ-
ан, тепсеген, театр оюн 
салгъан номинациялада 
кёргюзтгендиле. Конкур-
сантла малкъар поэтле 
Къулийланы Къайсынны, 
Зумакъулланы Танзиля-
ны, Созайланы Ахматны, 
Мокъаланы Магометни, 
Мусукаланы Сакинатны, 
башха малкъар поэтлени 
назмуларын шатык окъуп, 
конкурсха тынгылы ха-
зырланып келген эдиле. 
Ол кюн анда назмула кёп 
тилледе айтылгъандыла: 
малкъар, орус, къабарты. 
Жюри ыразылыкъ бла бел-
гилегенле: 2-чи номерли 
лицейден Афашокъаланы 
Малика, Каркаланы Алия, 
4-чю номерли гимназия-
дан Асанланы Алийхан, 14-
чю номерли гимназиядан 

къарындашла 
Текуланы Вале-
рий бла Эмир 
(Эмир юч тил-
де айтханды), 
17-чи школдан 
Р а х а й л а н ы 
Аминат, 29-чу 
номерли гимна-
зиядан Хочула-
ны Алим, 33-чю 
школдан Борча-
ланы Кязим эм 
башхала.  

Жыр айтыуда 
усталаны саны 
да къууандыр-
гъанды:  2 -чи 
н о м е р л и  л и -
цейден Атабий-
ланы А либек, 
Гемуланы Ми-
лана бла Лёлю-
каланы Малика, 
4-чю номерли 
г и м н а з и я д а н  
Хасанова Ми-
лена бла Шиб-
зухова Аланта, 

7-чи школдан Гамаланы 
Эльдар, 14-чю номерли 
гимназиядан Гемуланы 
Елизавета бла 
Д о т т у л а н ы 
Малика, 9-чу 
школдан Ба-
шийланы Или-
на, 17-чи школ-
дан Темукку-
ланы Аминат, 
23-чю школдан 
А к ъ а й л а н ы 
Мариям, 29-чу 
номерли гим-
назиядан Хо-
чуланы Ясмин, 
33-чю номерли 
школдан  Бё-
зюланы Джа-
м и л я ,  « Э р у -
дит» школдан 
Х а в а я ш х о в а 
Дисана. 

Т е п с е г е н -
ле да къууан-
дыргъандыла: 
2-чи номерли 
лицейден Лё-
л ю к а л а н ы в 
Малика, 9-чу 
номерли школдан Отар-
ланы Амира бла Бапына-
ланы Даниял, 14-чю но-
мерли гимназиядан тепсеу 
къауум, 33-чю номерли 
школдан Бёзюланы Лей-
ля (барабанчы Уяналаны 
Ибрагим), 29-чу номерли 
гимназиядан Ёзденланы 
Камилла.

4-чю номерли гимна-
зиядан келген сабийлени 
къаууму «Таулу рузлама» 

деген композиция бла къу-
уандыргъандыла. 

Ары келген сабийлени-
арасында тюрлю-тюрлю 
миллет сабийле болгъан-
лары бютюнда ариу кё-
рюннгенди. Бу жол бар-
гъан фестивальда миллет 
сезимлерин кёргюзтген 
бир къауум шартны эс-

лерча эди – кёплени, ал-
гъынча болмай, ана тилде 
сёлешгенлери ангылашы-
ныулу, ариу, шатык эди. 
Юслеринде миллет кийим-
лери болгъан жашла бла 
къызла да кёп болгъанды-
ла бу жол. Сабийле кесле-
ри, аланы хазырлагъанла 
да кючлерин, хунерлерин 
да аямагъандыла халкъы-
бызны тарых жолунда бек 
иги кюнлеринден бирине 
– Жангырыу байрамына
сый бергенде, жюри аланы 
араларында эски таныш-
ларын кёргенди, жангы 
жашла, къызла бла да 
шагъырей болгъанды. 

Фестивальны ишин да 
аламат сабийле элтгенди-
ле: Къулийланы Фериде 
бла Къудайланы Ислам.

М е к я м н ы  и е л е р и н и 
атындан алтынчы номер-
ли шахар школну завучла-
ры Хуранова Таисия бла 
Молоканова Жанна сё-
лешгендиле. Ала, быллай 
магъаналы ишни болдур-
гъанлагъа ыразылыкъла-
рын билдирип, окъуучу-

лагъа муратлары толур-
ларын, ала халкъыбызны 
атын иги бла айтдырырла-
рын тежегендиле. 

Фестиваль, анга башха 
миллетли сабийле да къа-
тышханларына къарамай, 
ана тилибизде ётгенди. 

КЕРТИЛАНЫ 
Сакинат.

Суратланы 
ОРАКЪЛАНЫ Мариям 

алгъанды.

ТЫНЧЛЫКЪСЫЗ ДУНИЯНЫ ЖОЛОУЧУСУ
Къабарты-Малкъарда, андан тышында да белгили этнограф эм краевед 

Шаханланы Тимур туугъанлы быйыл 105 жыл болады. Ол Уллу эм Гитче Къабартыны бла 
Малкъарны Беш да Тау элини юристконсульту, жарлы халкъны жакъчысы, Кавказ, 

Россей жамауатлада да белгили Басият бийни бла малкъар бий Малкъарукъланы Исламны 
(Дадаш) къызы Джанны юйюрлеринде Владикавказ шахарда туугъанды.

Къыш келгенликге, айны кёбю-
сюнде жылы, чууакъ кюнле 

болуп тургъандыла. Алай айны ахы-
рында сууукъ бирде кючлю, бирде 
акъырын ургъан, тёгерекни букъугъа 
алдыргъан жел башланнганды. Был-
лай ауур хауада къыйналып солуйса. 
Къайгъыла, сагъышла тынчлыкъны 
сыйыргъандыла. Аланы чачаргъа 
ингирде тышына чыкъгъанлыкъгъа, 
табийгъатны быллай болумлары 
адамны мудах этедиле. 

Ачыугъа жел бекден-бек урады. 
Тёгерек къарчыкъла, аз жауа, тох-
тай турадыла. Асыры къарангыдан, 
аллынгы кёрмейсе. Бу иш 
кёпге барыргъа ушайды 
дей тургъанлай, тийрени 
жарыкъгъа алдыра, тау 
артындан толгъан ай къа-
рады. Туман чачылды, кёк 
ачылды, кюндюзча жарыкъ 
эм жылы болду. Тёгерекни 
шошлукъ эм ырахатлыкъ 
бийледи. 

Ёрге къарасанг, жул-
дузлу кёкден сени бе-

тинге акъыртын-акъыртын 
жабалакъ къарла, тюше-
тюше, эрийдиле. Къайры 
атласанг да, ала да сени 
биргенге баргъанлай ту-
радыла. Жулдузла, жана, 
жукълана, жылтырай, санга салам 
бередиле. Ай а сен болгъан жерни 
бютюнда бек жарытады. 

Бийик тауланы башларында жел, 
къарны юфгюрюп, урчукъча буруп, 
ёрге кётюрюп, къайры эсе да алып 
кетеди. Табийгъатны быллай ариу, 
сейир ышанлары сени башха дуни-
ягъа алып кетгенча, къайгъыларын-
гы чачадыла, кёлюнгю кётюредиле. 
Сен, асыры къууаннгандан, таза 
хауаны ичинге солуп, тёгерек буру-
луп, тепсей-тепсей, ары-бери бараса, 
жырлайса. Быллай, кёз аллынгда 
тюрлене тургъан, жерден кетеригинг 
келмей, бу аламат, тамаша бла бирге 

не къадар кёп болургъа сюесе. Аякъ 
тюбюнгдеги жангы къар, сабий гырт 
бал тузну кемиргенча, таууш этеди. 

Алай эте кетип, битеу дуния акъ
болуп къалды: юйле, черекле, 

агъач, таула. Кесинг да эслемей 
тургъанлай, алагъа ушаш, битеу 
юсюнг, узун къара чачынг, къалын 
къашларынг акъ болдула. Чачынгы 
къыйырында гитче бузчукъла, на-
къут-налмас минчакълача, жыл-
тырайдыла. Бу тамашагъа къарап 
тойгъунчу, эсингде болмай тургъан-

лай, къайдан эсе да аз-маз эшитиле 
келип, артда уа къаты гюрюлдеген 
таууш тёгерекни алды. 

Боран, шошлукъну кесип, асыры
къаты ургъандан, бир такъыйкъа-

ны ичинде юсюнгю къардан толтуруп 
къояды, кёз ачаргъа къоймайды. Ал-
лына чыкъгъан къарны хар жерден 
суууруп, бир жерге жыйып, куртла 
къурап тебиреди. Аны ызындан къа-
лын туман келди, къарангы болду. 
Андан къачып, жел ургъан жанына 
барыргъа тюшдю. Артха-алгъа тен-
тирей, ары-бери сюрюше, юшюген 
къолларынг бла жууукъда болгъан 
юйню эшигин кючден ачып киресе. 

Босагъадан атлагъанлай, сабий-

лигими эсиме тюшюрдюм. Ол за-
манны адамлары эм турмушлары 
кёз аллыма келип къалдыла. Аланы 
юслеринден сагъыш эте келип, 
печьге отунла салып, жандырдым. 
От жана, фатарны жарыта, аз ёчюле 
тургъаны себепли, мында затла да 
кёрюне, къарангыда уа тас болады-
ла. Анга кёре аланы тарыхлары да 
эсиме тюше, унутула турадыла. 

Мында хар затны кесини энчи та-
рыхы барды. Кеслери да керекли 

жерлерин табып турадыла. Къабыр-
гъалада бир бирлерине 
ушамагъан ариу кийизле. 
Аланы юслеринде къарт 
атабызны жамычысы, 
башлыгъы эм къамасы. 
Юйню ортасында чигин-
жиге тагъылып тургъан 
жюген, иер. Столда уллу 
гоппан эм къол тирмен. 
Юйню мюйюшюнде чал-
гъы, жанында челек къа-
лагъы бла, оракъ, хыжы. 
Арлакъда жюн таракъ, 
талкъы, къарт анабызны 
боза биширген къазанла-
ры, жау тюшюрген чык-
кыр, гыбыт. От жагъада 
къычхач эм башха затла. 

Бу юй Орта Азиядан кёчюп кел-
генден сора ишленнгенди. Аллай 
бир жыл ётгенден сора да, бир жери 
тепмегенди, бузулмагъанды. Мында 
хар затны кесини энчи тарыхы барды. 
Бу затла бла эрттеден бери хайырла-
нып тургъандыла. Бир-бир затла бла 
уа бюгюн да хайырланадыла. Андан 
бери кёп заман ётгенликге, ала алай 
бек тюрленмегендиле, агъачларын 
тас этмегендиле. Нек дегенде ала-
ны къолдан уста, сынамлы, жигер 
адамла кёл салып ишлегендиле. Ала 
дагъыда тюз ниетли, намыслы, адет-
ли, адепли, ачыкъ жюрекли эдиле. 
Халкъгъа ахшылыкъ излегендиле эм 
кёп игилик этгендиле. 

Башында айтылгъан затланы
сагъынмай къойсакъ да, ата-ба-

баларыбызны ёз тилибизде тынгы-
лы, ариу сёлешгенлери, жаш тёлюге 
керти, сейир хапарла айтханлары 
окъуна тамамды аланы баш ышан-
лары - терен акъыллылыкъ, бирча 
къылыкъ, чыдамлылыкъ дерге. 

 Къайгъысыз жашлыкъны зама-
нында, быланы жанлары бла кёп 
кере ётюп, эс бурмай айланнганбыз. 
Кесибизни къайгъыларыбыз барын-
дан да магъаналы сунуп. Окъуу, 
къайры эсе да ашыкъгъан, сакълагъ-
ан жумушла эм башха къайгъыла 
башыбызны бийлеп. Энди уа быланы 
кёргенден сора, нени да магъанасын 
ангылап, башха тюрлю оюмлап 
башладым. Жюрегиме тынчлыкъ, 
сабырлыкъ, ырахатлыкъ келди. Жен-
гиллик, эркинлик эм къууанчлыкъ 
алды мени. 

Бу халдан чыгъып, тёгерегиме
къарасам, печьни дуу-дуу деп 

жаннганы, юйню жылылыгъы, от-
унланы нарат ийислери, тышында 
желни сызгъыргъаны, терезелени 
зынгырдагъанлары, эшик тюбюнден, 
хар жел ургъанлай, къарчыкъны: 
"Биз да сени нёгерлерингбиз",- деп, 
келе тургъаны бир макъам болуп, 
мени ёрге кётюрюп, ариу жомакъгъа 
элтип барады. Ата-бабаларыбызны 
не заманда да къууатлы, берекетли от 
жагъасы, ёхтемлендиреди, учундура-
ды, не къыйынлыкъланы да хорлар-
гъа, къууанчлы жашаргъа болушады.    

БЕККИЛАНЫ Омар .

Суратдагъы жаш Моллаланы Якъубну 
уланы Аныуарды. Ол 1918 жылда Холам-
да туугъанды. 1940 жылда уа Герпегежге 
кёчгенди. 1939 жылда аскерге чакъырыл-
гъанды. Фин урушха, андан сора Уллу Ата 
журт урушха  да къатышханды. Украина 
фронтладан биринде сермешгенди. Эт-
ген жигитликлери ючюн кёп саугъала да 
берилгендиле анга. Аланы асламысын а 
ол Никита Сергеевич Хрущёвну къолундан 
алгъанды.

Хорламны кюнюне Аныуар Румынияны 
жеринде тюбегенди. Урушдан сора жуу-
укъларын кёп излеп, Къазахстанда табып, 
биргелерине жашап тургъанды.

  Сурат 1937-1938 жыллада алыннганды.

ОСМАНЛАНЫ Хыйса. 

Жигит аскерчи

«КЪОР БОЛАЙЫМ, ТУУГЪАН 
ЖЕРИМ, МЕН САНГА!»

Ата-бабаларыбызны къууатлы 
от жагъалары ёхтемлендиреди, учундурады

Быйыл да республикада Малкъар халкъны жан-
гырыу кюнюне аталгъан «Жаша, жашна, Малкъа-
рым!» деген конкурслу фестиваль кесини ишин 
бардырады. Бу кюнледе ол тёрели халда Наль-
чикни алтынчы номерли школунда ётгенди. Аны 
Нальчикни жер-жерли администрациясыны Билим 
бериу департаментини специалисти Афашокъа-
ланы Мариям бла бирге алтынчы шахар школну 
устазлары Холамханланы Мадина, Чубакъланы 
Лейля бла Аттоланы Сайхат къурагъандыла.

Къайсын эм Тимур Кязимни гюрбежисинде.

Элбайланы Жагъафар, Шаханланы Тимур, Таппасханланы Магомет, Гочияланы Сагид.



Къутхарыучула 

Интернет-версия: gazeta.zamankbr.ruЗ А М А Н4

5–

КЪОНАКЪЛАНЫ Хасан

Росгвардия

СПОРТ

КОНКУРС

Къыйын болумда ачымазча эмда апчымазча

Патриот 
ниетде 
юйретир
муратда 

САКЪЛЫКЪ

«Жюрегинги жарыкъ сезимле бийлеген 
кезиуле бютюн кёллендиредиле»

Умутландыргъан гёжефле

Жамауат тынчлыкъ 
жалчытылынырыкъды

Гайыланы Амелия – биринчи
Республиканы Спорт министерствосу билдир-

геннге кёре, бу кюнледе Калмукъ Республиканы 
Элиста шахарында художестволу гимнастика-
дан ЮФО-ну бла СКФО-ну чемпионаты бар-
дырылгъанды. Ол энчи эм командалы зачётда 
ётгенди. Ары Россейни онеки субъектинден 
спорчула къатышхандыла. Къабарты-Малкъар-
дан Гайыланы Амелия, Алина Бичоева, Алина 
Маскова, Александра Белгорокова, Камилла 
Журтова эм Надежда Карпова баргъандыла. 

Энчи многоборьеде биринчи жерге Гайыла-
ны Амелия тийишли болгъанды. Анга кёре ол 
мартны аллында Москвада бырдырыллыкъ 
россейли чемпионатха къатышырыкъды.

Командалы эришиуледе бизни къызларыбыз 
ючюнчю жерни алгъандыла. Ала тренерле На-
талья Короткова бла Любовь Ивановада жарау 
этедиле. 

Республиканы Спорт ми-
нистерствосу билдиргеннге 
кёре, бу кюнледе Нальчикде 
«Гладиатор» спорткомплексде 
дзюдодан «Жаш дзюдочу» 
деген республикалы турнир 
бардырылгъанды. Ол 2011 
жылда туугъанланы арасында 
ётгенди. Ары 128 спортчу къа-
тышханды. 

Биринчи жерни кеслерини 

ауурлукъ категорияларында 
Башийланы Алим, Артур Ха-
чанов, Мухамед Карданов, 
Тамерлан Хажироков, Мухамед 
Секреков, Тимур Маремуков, 
Рустам Хуцинов, Астемир Аса-
дов, Расул Гендугов алгъан-
дыла. 

Экинчи жерге Аналаны Эль-
дар, Дадуланы Суфьян, Мы-
зыланы Даулат, Бичеккуланы 

Мухаммат, Амир Керефов, 
Тимур Бугов, Рамзан Ташуев, 
Салим Абазов, Назар Пройев-
ский чыкъгъандыла. 

Нёгерланы Марат, Аттоланы 
Алим, Ацыкъанланы Алибек, 
Алан Уртаев, Имран Камби-
ев, Дамир Машуков, Хасанби 
Шидов, Хасанби Киржинов, 
Имран Берхамов, Артём Кар-
пенко, Ренат Шериев, Алихан 
Канкулов, Тимур Юрковский, 
Ислам Винов, Айдамир Жило-
ков, Осланбек Нарчаев, Дамир 
Каншоев, Роман Матешов 
ючюнчюле болгъандыла.

Спортчуланы бу тренерле ха-
зырлагъандыла: Шауаланы Х., 
Гаданов А., Ким Р., Иванов Д., 
Апхудов А., Рахманов В., Хума-
ров М., Купов Э. эм башхала. 

Финалистле  кубокла, май-
далла, грамотала эм багъалы 
саугъала бла саугъаланнган-
дыла. 

ДОДУЛАНЫ Мадина.  

Бу кюнледе Нальчикде «Гла-
диатор» спорткомплексде грек-
рим тутушуудан Къабарты-Мал-
къар Республиканы биринчилиги 
болгъанды. Ол жыйырма тёрт 
жыллары толмагъан жаш спорт-
чуланы араларында ётгенди. 
Сермешде биринчи жерлени 
Эндрейланы Кантемир (67 кг.) эм 
Темерчиланы Темирлан (63 кг.) 
алгъандыла. Къочхарланы Алий 
(60 кг.) бла Азаматланы Казбек 
(55 кг.) ючюнчюле болгъандыла. 

Спорчуланы тренерле Къудай-
ланы З., Гоплачев А., Улбашланы 
М., Хапаланы А., Башийланы 
М., Карданов А., Шокаров М., 
Эльчепаров М, Эндрейланы Ж., 
Хакулов М. юйретедиле. 

Жаш дзюдочула эришгендиле
Отрядда ишлей, Адамей 

100-ден аслам излеу-къут-
харыу операциягъа къатыш-
ханды, ол санда бийик-тау 
болумлада да. Ала жетишимли 
бошалгъанларын да белгилер-
чады. Алада сынамын ёсдюре, 
биринчи класслы къутхарыучу 
деген атха тийишли болгъан-
ды. Минги таугъа, башха бий-
икликлеге да кёп кере чыкъ-
гъанды. 2018 жылдан бери ол 
«Элбрус» отрядха башчылыкъ 
этеди – мында уа жууаплы-
лыкъ жангыз да адамланы 
жашаулары ючюн угъай, бирге 
къутхарыучу нёгерлери, опера-

циялада аланы ишлерин тюз 
къурар ючюн да салынады. 

Европада эм бийик Минги 
таугъа ёрлеу туристлеге, 

айхай да сейирди, аны тёппе-
сине чыгъыу аслам альпинист-
ни муратыды. Таулада жолоу-
чулукъну  кесини жорукълары 
болгъанына, алада адамланы 
кёп чурумла сакълагъанлары-
на уа кёпле сагъышланмайды-
ла. Къарыуларына базынып, 
тёгерекде болумгъа тийишли-
сича багъа бичалмагъанлай, 
къоркъуусузлукъну излем-
лерине да уллу кёллю бола, 
кеслерине къоркъуу саладыла. 

Алай эсе уа, къутхарыучула 
кече-кюн да хазырлылыкъда 
турургъа керекдиле. Бу халла 
бла байламлы Адамей да ту-
ристлени къоркъуусузлукъну 
техникасын унутмазгъа, кюн-
ню тюрленнгенине дайым эс 
бурургъа, жолгъа атланырдан 
алгъа эсепге тюшерге чакъы-
рады. 

Ишини юсюнден айта, Апсуа 
улу къышда кече Минги тауда 
тас болгъан альпинистледен 
SOS сигнал келгенин эсгереди. 
Къутхарыу отрядны биринчи 
къаууму юшюп къайтхандан 
сора, тауда къалгъан юч къут-
харыучуну бла альпинистлени 
излерча жангы къауум къура-
лады. Кюнню халы да къууан-
дырмайды – жер бузлап, учха-
лауукъ, къарангы. Жел асыры 
къаты ургъандан, аякъ юсюнде 
къоймайды, чунгурлагъа юзю-
люп кетмезча, чыранлагъа 
ледоруб бла уруп барадыла. 
Ракетницаладан атдырадыла, 
зат кёрюнмейди. Насыпха, 
талай сагъатдан жолоучула 
табыладыла. Юшюселе да, 
къууанып, дейди ол.  

Излеу операцияла жетишим-
ли ётер ючюн, алагъа терк 
чыгъыу азлыкъ этеди. Бек 
башы – къутхарыучула тохтау-
суз усталыкъларын ёсдюрген-

лей тургъанларында, тактика 
жараулагъа къатышханларын-
дады. Адамланы эм мюлклени 
къыйын болумланы хатасын-
дан сакълаугъа салгъан уллу 
къыйыны, излеу-къутхарыу от-
рядны хазырлылыкъда тутууда 
жетишимлери, службаны бар-
дырыуда ахшы кёрюмдюлери 
ючюн республиканы Башчысы 
Апсуаланы Адамейни ыразы-
лыкъ къагъыт бла саугъалагъ-
анды. Кёргюзтген жигитлиги 
ючюн ол ведомствону майдал-
лары эм грамоталары бла да 
белгиленнгенди.

Отрядда ишлегенлени ара-
ларында къарындаш бай-

ламлыкъла тохташхандыла. 
Тенглерини, башчыларыны 
аллында да Адамейни намысы 
жюрюйдю. «Арабызда ишле-
рин сюймегенле жокъдула, 
барыбыз да отрядха жюреги-
биз тартып келгенбиз. Бу уста-
лыкъны кесини энчиликлери 
бардыла.  Биреуню жанын 
сакъласанг, жюрегинги бий-
леген жарыкъ сезимле къый-
ынлыкъгъа тюшгенлеге болу-
шургъа жангыдан атланыргъа 
кёллендиредиле», - дейди ол. 

КУЛЬЧАЛАНЫ Зульфия.

 Чегемни район сюдюню 
мекямында МЧС-ни жер-
жерли надзор эм профилак-
тика бёлюмюню келечилери 
от тюшюу жаны бла къоркъуу-
сузлукъну жалчытыр муратда 
приставла бла жараула бар-
дыргъандыла, деп билдире-
диле ведомствону республи-
када Баш управлениясыны 
пресс-службасындан.

Инспекторла мекямдан 
терк чыгъыуну жолларына 
къарагъандыла, белги бер-
ген приборланы ишлетип 
кёргендиле, адамла аслам 
жыйылгъан жерледе къор-
къуусузлукъну жалчытыуну 
амалларына юйретгендиле. 
Энчи эс от тюшюуге къаллай 
сылтаула келтиргенлерине, 
ала къаллай хата салыргъа 

боллукъларына бёлюннгенди. 
Къутхарыучула пристав-

лагъа от тюшгенде не этерге, 
не службаланы чакъырыргъа, 
от ёчюлтюучю приборланы эм 
солуу органланы бла кёзлени 

сакълагъан оборудованияны 
къалай хайырланыргъа бол-
лугъуна юйретгендиле. 

ХАБИБУЛЛАХЛАНЫ
 Зульфия.

Жаш тёлюню Ата журтха сюй-
мекликде ёсдюрюр, къоркъуусуз 
жашау бардырыргъа юйретир, 
къутхарыучуланы бла от ёчюлтю-
учюлени усталыкълары бла шагъы-
рей этер муратда МЧС сабийлени 
эм жаш адамланы араларында 
«Звезда спасения» деген битеу-
россей патриот чыгъармачылыкъ 
фестивальны къурайды. 

Ол эки бёлюмден къуралады. 
Аны биринчи кесегинде конкур-
сантла ведомствону регионда 
Баш управлениясына 25 мартха 
дери  ишлерин бла заявкаланы 
бу адрес бла иерге керекдиле: 
Нальчик шахар, Чернышев-
ский орам, 19. Электрон почта-
ны хайырланыргъа да боллукъду: 
okmchskbr@mail.ru. Соруула 
бла 8 (8662) 74-39-75 бла теле-
фоннга сёлеширге жарарыкъды. 

Экинчи кезиу а Москвада бар-
дырыллыкъды, анга биринчисинде 
хорлагъанла къатышырыкъдыла. 
Аны эсеплери быйыл майда чыгъ-
арыллыкъдыла. 

Фестиваль 7-18-жыллыкъланы 
араларында къуралады. Анга 
хар инсан кеси аллына неда 
талай адам къауумлагъа юлеши-
нип очный неда заочный халда 
къатышыргъа боллукъдула. Иш-
лени суратлау, адабият, музыка, 
хореография эм сахна искусство 
жаны бла хазырларгъа эркинлик 
бериледи.

Росгвардияны КъМР-де Управ-
лениясында Малкъар халкъ зор 
бла кёчюрюлген   эмда Малкъар 
халкъны жангырыууну кюнле-
ринде  жамауат къоркъуусуз-
лукъну  жалчытыуну соруулары 
сюзюлгендиле. 

Анга аталгъан кенгешни ве-
домствону башчысыны орунба-
сары Заурбек Хачемизов бар-
дыргъанды. Жыйылыугъа ич 

ишле органланы къуллукъчула-
ры, Культура министерствону бла  
Нальчикни администрациясыны 
келечилери да къатышхандыла. 

Сёз 8, 28 мартда жамауат жый-
ылгъан жерледе, эпидемиология 
болумну эсге алып, къоркъуу-
сузлукъну жалчытыуну мадар-
ланы, жууаплы ведомстволаны 
араларында байламлыкъланы 
юслеринден баргъанды.  

Росгвардияны КъМР-де Управ-
лениясыны лицензия-эркинлик 
бериу бёлюмюнден билдирген-
лерича, сауутну жюрютюрге 
лицензияны болжалы бошал-
гъынчы бир ай алгъа аны жан-

гыдан эсепге салыргъа керекди. 
Законлада белгиленнген  доку-
ментлени   бёлюмню жер-жерли 
отделенияларына кёргюзтюрге 
боллукъду. 

   Болжалла бузулгъан кезиуде 

Жолда жюрюуню къоркъу-
усузлугъуну инспекторлары 
«Кавказ» федерал трассада 
«ВАЗ-21144» машинаны тохтат-
хандыла. Аны 33-жыллыкъ во-
дители медицина тинтиуледен 
ётерге унамагъанды. 

Полициячыла эр киши ал-
гъын да жолгъа кеф болуп 
чыкъгъанына ишекликде ту-
тулгъанын, алай ол заманда да 
медицина тинтиуледен ётерге 
унамагъанын ачыкълагъан-
дыла. Аны ючюн водитель 
жарашдырыучу судьяны оноуу 
бла РФ-ни КоАП-ыны 12.26-
чы статьясыны 2-чи кесегине 
кёре административ жууапха 
тартылгъанды. 

Энди уа анга Россейни УК-
сыны 264.1-чи статьясыны 
2-чи кесегине кёре терслеу 
материалла ачылгъандыла. 
Ол алгъын административ 
жууапха тартылып, жангыдан 
эсирип машинаны жюрютгени 
ючюн терсленеди. 

 
 Басмагъа ТИКАЛАНЫ 

Фатима хазырлагъанды. 

Болжалы бошалгъынчы 
тамамларгъа

Тинтиуледен 
ётерге 
унамагъанды

административ иш ачылады. 
РФ-ни КоАП-ыны 20.11-чи ста-
тьясыны 1-чи кесегине, 20.8-чи 
статьясыны 4-чю кесегине кёре 
бу кезиуде тазирни ёлчеми  3 
минг сомгъа жетерге боллукъду, 
деп билдиргендиле ведомство-
дан.

Жер башында эм къоркъуулу, аны бла бирге уа огъурлу, 
чынтты жигитликни бла кишиликни белгиси болгъан уста-
лыкъладан бири къутхарыучуду. Аны сайлагъанла кюн 
сайын, жашауларына къоркъуу чыкъгъанына къарамай, 
къыйын болумгъа тюшгенлеге болушургъа ашыгъадыла. 

Республиканы тауларында къоркъуусузлукъну жалчы-
тыу бла Россейни МЧС-ини Элбрус бийик-тау излеу-къут-
харыу отрядыны келечилери кюрешедиле. Апсуаланы 
Адамей «Элбрус» подразделенияны башчысыды,  жаш 
эсе да, сынамлы къутхарыучуду. Гитчелигинден окъуна, 
къарындашы, тамата тенглери тау лыжа жоллада къалай 
ишлегенлерине къарай, ол жашаууну магъанасын палах-
гъа тюшген адамлагъа болушууда кёргенди. 2007 жылда, 
студент заманында да, жюрегини бу излемине бойсуна, 
Апсуа улу алгъа канат жолда къутхарыучу болгъанды, 
2010 жылда уа Минги тауда отрядха киргенди – алай бла 
уллу мураты толгъанды.  

КъМР-ни Маданият министерствосуну, «КБР-Медиа» ГКУ-ну, КъМР-ни Журналистлерини 

